
«ՇԱՐԺԱԿԱՆ ԳՈՒՅՔ ՆՎԻՐԱԲԵՐԵԼՈՒ  ՄԱՍԻՆ» ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ ՈՐՈՇՄԱՆ ՆԱԽԱԳԾԻ

	Անհրաժեշտությունը
Հայաստանի Հանրապետության կառավարության 23․11․2023 թ․-ի N 2027-Ա որոշման 3-րդ կետով հանձնարարվել է ՀՀ կրթության, գիտության, մշակույթի և սպորտի նախարարությանը (այսուհետև՝ Նախարարություն) Հայաստանի Հանրապետության սեփականություն հանդիսացող Երևան քաղաքի Աբովյան 3 հասցեի շենքում առկա շարժական գույքը գույքագրելու և Հայաստանի Հանրապետության կառավարությանը առաջարկություն ներկայացնելու հետագա տնօրինման վերաբերյալ:
Ընթացիկ իրավիճակը և խնդիրները 
Նախարարությունը սահմանված կարգով իրականացրել է գույքագրման աշխատանքները և առաջարկել է գույքագրված գույքը սահմանված կարգով   նվիրաբերել Նախարարության ենթակայության «Պատմամշակութային ժառանգության գիտահետազոտական կենտրոն», «Հայաստանի ազգային գրադարան», «Հայաստանի ազգային պատկերասրահ», «Ավետիք Իսահակյանի տուն-թանգարան» պետական ոչ առևտրային կազմակերպություններին և «Վերին Արտաշատի արվեստի դպրոց» համայնքային ոչ առևտրային կազմակերպությանը։
[bookmark: _GoBack]Համաձայն ՀՀ կառավարության 2005 թվականի մայիսի 12-ի «ՄՇԱԿՈՒԹԱՅԻՆ ԱՐԺԵՔՆԵՐԻ ԱՐՎԵՍՏԱԲԱՆԱԿԱՆ ԵՎ ՄՇԱԿՈՒԹԱԲԱՆԱԿԱՆ ՓՈՐՁԱՔՆՆՈՒԹՅԱՆ ԱՆՑԿԱՑՄԱՆ ԿԱՐԳԸ ԵՎ ՉԱՓՈՐՈՇԻՉՆԵՐԸ ՀԱՍՏԱՏԵԼՈՒ ՄԱՍԻՆ» N630-Ն որոշման «Մշակութային արժեքների գնահատման կենտրոն» պետական ոչ առևտրային կազմակերպության փորձագիտական եզրակացության համաձայն՝ N 1 հավելվածում նշված՝  սեղանիկ (մանուֆակտուրա), հայելի  հատակի (մանուֆակտուրա), գրապահարան (մանուֆակտուրա), զգեստապահարան (մանուֆակտուրա), պատվանդան (մանուֆակտուրա), Ռոյալ /YAMAHA/ սև և Ռոյալ /ESTONIA/ սև գույքերը Փորձաքննության տեսակին և փորձաքննության չափորոշիչներին համապատասխան իրականացված փորձաքննության արդյունքում տրվել են փորձագիտական եզրակացություններ և դրանք համարվել են մշակույթային արժեք և գնահատվել են: 
Վարչապետի համաձայնությամբ գույքը գնահատելու և  «Պատմամշակութային ժառանգության գիտահետազոտական կենտրոն», «Հայաստանի ազգային գրադարան», «Հայաստանի ազգային պատկերասրահ», «Ավետիք Իսահակյանի տուն-թանգարան» պետական ոչ առևտրային կազմակերպություններին և  «Վերին Արտաշատի արվեստի դպրոց» համայնքային ոչ առևտրային կազմակերպությանը սահմանված կարգով նվիրաբերելու նպատակով Նախարարությունը դիմել է Հայաստանի Հանրապետության տարածքային կառավարման և ենթակառուցվածքների նախարարության Պետական գույքի կառավարման կոմիտեին՝ վերջինիս  ենթակայությամբ գործող «Գույքի գնահատման և աճուրդի կենտրոն» պետական ոչ առևտրային կազմակերպության միջոցով գնահատելու համար։ Երևան քաղաքի Աբովյան 3 հասցեում գտնվող  շարժական գույքի շուկայական արժեքների գնահատման (կազմակերպության կողմից  առաջարկվել է շուրջ 4 մլն. ՀՀ դրամ)  կարգավորումը ապահովվել է որոշման նախագծի 2-րդ կետով:

Կարգավորման նպատակը 
Սույն նախագծի ընդունմամբ կկարգավորվի «Պատմամշակութային ժառանգության գիտահետազոտական կենտրոն», «Հայաստանի ազգային գրադարան», «Հայաստանի ազգային պատկերասրահ», «Ավետիք Իսահակյանի տուն-թանգարան» պետական ոչ առևտրային կազմակերպությունների և «Վերին Արտաշատի արվեստի դպրոց» համայնքային ոչ առևտրային կազմակերպության շարժական գույքի հագեցվածությունը։

Նախագծի մշակման գործընթացում   ներգրավված  ինստիտուտները և անձինք
Նախագիծը մշակվել է Հայաստանի Հանրապետության կրթության, գիտության, մշակույթի և սպորտի  նախարարության կողմից :

 Իրավական ակտի կիրառման դեպքում ակնկալվող արդյունքը 
Համալրված գույքը կնպաստի վերոնշյալ կազմակերպությունների բնականոն գործունեությանը։
«Կապը ռազմավարական փաստաթղթերի հետ. Հայաստանի վերափոխման ռազմավարություն 2050, Կառավարության 2021-2026թթ. ծրագիր, ոլորտային և/կամ այլ ռազմավարություններ». Որոշման նախագիծը չի բխում համապատասխան ռազմավարական փաստաթղթերից։
Որոշման նախագծի ընդունման կապակցությամբ պետական կամ տեղական ինքնակառավարման մարմինների բյուջեում ծախսերի և եկամուտների ավելացում կամ նվազեցում չի նախատեսվում:
